
-----------------------------------------------------------------------------------------------------------------
Հայաստանի Հանրապետության կառավարությունը    ո ր ո շ ու մ     է.
1. Հայաստանի Հանրապետության կառավարության  2009 թվականի մայիսի 21-ի «Հայաստանի Հանրապետության մարզպետների կողմից կատարված աշխատանքների գնահատման կարգը, Հայաստանի Հանրապետության մարզպետների կողմից կատար​ված աշխատանքների գնահատման չափորոշիչները, ինչպես նաև դրանց հիման վրա ձևա​վորվող գնահատականների միավորները հաստատելու մասին» N 562-Ն որոշման մեջ կատարել հետևյալ փոփոխությունները`

1) որոշման վերնագրում, 1-ին կետի 2-րդ ենթակետում  «գնահատականների միավորները» բառերը փոխարինել «կողմնորոշիչ միավորները» բառերով,

2) որոշման N 1 հավելվածը շարադրել նոր խմբագրությամբ` համաձայն հավելվածի.

3) որոշման N 2 հավելվածում`

ա. «գնահատականների միավորների» բառերը փոխարինել «կողմնորոշիչ միավորների» բառերով
բ. աղյուսակի 5-րդ սյունակի «գնահատականը» բառը փոխարինել «կողմնորոշիչ միավորներ» բառերով:

2. Հայաստանի Հանրապետության քաղաքաշինության նախարարին, Հայաստանի Հանրապետության գյուղատնտեսության նախարարին, Հայաստանի Հանրապետության բնապահպանության նախարարին, Հայաստանի Հանրապետության էկոնոմիկայի նախարարին, Հայաստանի Հանրապետության էներգետիկայի և բնական պաշարների նախարարին, Հայաստանի Հանրապետության տրանսպորտի և կապի նախարարին, Հայաստանի Հանրապետության կրթության և գիտության նախարարին, Հայաստանի Հանրապետության առողջապահության նախարարին, Հայաստանի Հանրապետության աշխատանքի և սոցիալական հարցերի նախարարին, Հայաստանի Հանրապետության մշակույթի նախարարին, Հայաստանի Հանրապետության սպորտի և երիտասարդության հարցերի նախարարին, Հայաստանի Հանրապետության արտաքին գործերի նախարարին, Հայաստանի Հանրապետության պաշտպանության նախարարին, Հայաստանի Հանրապետության ֆինանսների նախարարին, Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի նախագահին, Հայաստանի Հանրապետության կառավարությանն առընթեր Հայաստանի Հանրապետության ոստիկանության պետին և Հայաստանի Հանրապետության կառավարությանն առընթեր պետական գույքի կառավարման վարչության պետին` սույն որոշումն ուժի մեջ մտնելուց հետո մեկամսյա ժամկետում` ընդունել համապատասխան բնագավառը բնութագրող մեթոդական ուղեցույցներ:

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Հավելված 
ՀՀ կառավարության

2015 թվականի հունվարի  -ի

N     -Ն որոշման

«Հավելված N 1
ՀՀ կառավարության

2009 թվականի մայիսի 21-ի

N 562-Ն որոշման

ԿԱՐԳ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄԱՐԶՊԵՏՆԵՐԻ ԿՈՂՄԻՑ ԿԱՏԱՐՎԱԾ ԱՇԽԱՏԱՆՔՆԵՐԻ ԳՆԱՀԱՏՄԱՆ

1. Սույն կարգով կանոնակարգվում են Հայաստանի Հանրապետության մարզպետների կողմից կատարված աշխատանքների գնահատման հետ (այսուհետ` գնահատում) կապված հարաբերությունները:

2. Գնահատման չափորոշիչները լինում են երկու տեսակի` հիմնական և լրացուցիչ:

3. Գնահատման հիմնական չափորոշիչներն ընդգրկում են Հայաստանի Հանրապետության գործող օրենսդրությամբ Հայաստանի Հանրապետության մարզպետներին ուղղակի վերապահված լիազորությունները:

4. Գնահատման լրացուցիչ չափորոշիչները ներառում են համապատասխան մարզում այն աշխատանքների կատարումը, որոնք Հայաստանի Հանրապետության օրենսդրությամբ ուղղակի վերապահված չեն մարզպետին, սակայն մարզպետի կողմից` Հայաստանի Հանրապետության օրենսդրությամբ իրեն վերապահված լիազորությունների պատշաճ կատարումը կարող է էական նշանակություն ունենալ այդ աշխատանքների կատարման վերջնական արդյունքների վրա:

5. Գնահատման լրացուցիչ չափորոշիչները կարող են փոփոխվել յուրաքանչյուր տարի` հաշվի առնելով Հայաստանի Հանրապետության կառավարության գերակայությունները և իրականացվելիք ծրագրերը:

6. Համապատասխան ոլորտը համակարգող գործադիր մարմնի ղեկավարի հրամանով մշակվում և հաստավում են սույն կարգից բխող մեթոդական ուղեցույցներ (այսուհետ` մեթոդական ուղեցույց), որում սահմանվում են հաշվետվությունների ուսումնասիրության ընթացակարգը, ենթաչափորոշիչները և դրանցից յուրաքանչյուրի համար` կողմնորոշիչ միավորները: 

7. Սույն կարգի 6-րդ կետում նշված մեթոդական ուղեցույցը համապատասխան ոլորտը համակարգող գործադիր մարմնի ղեկավարն ընդունում է (փոփոխում է) նախապես համաձայնեցնելով Հայաստանի Հանրապետության տարածքային կառավարման և արտակարգ իրավիճակների նախարարի հետ։

8. Հանրապետական գործադիր մարմինները, մեթոդական ուղեցույցները մշակելիս, առաջնորդվում են Հայաստանի Հանրապետության օրենսդրությամբ մարզպետներին վերապահված լիազորություններով:

9. Չափորոշիչների կողմնորոշիչ միավորների ընդհանուր գումարը պետք է կազմի 100 միավոր:
10. Մեթոդական ուղեցույցներում սահմանված նվազագույն միավորը 0-ն է, առավելագույն միավորը` յուրաքանչյուր ենթաչափորոշչի համար նախատեսված առավելագույն միավորը:
11. Հաշվետու տարվա ավարտից հետո` 15 աշխատանքային օրվա ընթացքում Հայաստանի Հանրապետության մարզպետները հաշվետվությունը ներկայացնում են ՀՀ տարածքային կառավարման և արտակարգ իրավիճակների նախարարություն, վերջինս այն տրամադրում է համապատասխան ոլորտը համակարգող հանրապետական գործադիր մարմիններին:

12. Համապատասխան ոլորտը համակարգող հանրապետական գործադիր մարմինն ուսումնասիրում է Հայաստանի Հանրապետության մարզպետների ներկայացրած հաշվետվությունները:

13. Համապատասխան ոլորտը համակարգող հանրապետական գործադիր մարմինի ղեկավարը ներկայացված հաշվետվությունները և հաշվետվությունների վերաբերյալ իր եզրակացությունը` եզրակացության մեջ նշելով կողմնորոշիչ միավորները, այն նախապես քննարկելով մարզպետի հետ 3 աշխատանքային օրվա ընթացքում ներկայացնում է Հայաստանի Հանրապետության տարածքային կառավարման և արտակարգ իրավիճակների նախարարություն։
14. Համապատասխան մարզպետը, համաձայն չլինելով եզրակլացության հետ, հատուկ կարծիք է ներկայացնում համապատասխան հանրապետական գործադիր մարմին, որն էլ եզրակացության և հաշվետվության հետ միասին սույն կարգի 13-րդ կետում սահմանված ժամկետում ներկայացվում է Հայաստանի Հանրապետության տարածքային կառավարման և արտակարգ իրավիճակների նախարարություն:

15. Ներկայացված եզրակացությունները և հաշվետվությունները, իսկ հատուկ կարծիքի առկայության դեպքում նաև հատուկ կարծիքը Հայաստանի Հանրապետության տարածքային կառավարման և արտակարգ իրավիճակների նախարարության կողմից ամփոփվում են 15-օրյա ժամկետում։
16. Համապատասխան ոլորտը համակարգող հանրապետական գործադիր մարմինի ղեկավարի ներկայացրած հաշվետվությունները և Հայաստանի Հանրապետության տարածքային կառավարման և արտակարգ իրավիճակների նախարարության կողմից այդ հաշվետվությունների ամփոփման տեղեկանքը ներկայացվում է Հայաստանի Հանրապետության վարչապետին:

17. Հայաստանի Հանրապետության վարչապետի կողմից մարզ​պետ​ները գնահատվում են և գնահատականը հրապարակվում է մինչև հաշվետու տարվան հաջորդող տարվա փետրվարի 15-ը:

18. Գնահատման արդյունքներով`

1) մինչև 75 միավորը գնահատվում է անբավարար,
2) 75-ից մինչև 90 միավորը` բավարար, 
3) 90 միավորից բարձրը` լավ:

Հ Ի Մ Ն Ա Վ Ո Ր ՈՒ Մ

«Հայաստանի Հանրապետության կառավարության  2009 թվականի մայիսի 21-ի           N 562-Ն որոշման մեջ փոփոխություններ կատարելու մասին» ՀՀ կառավարության որոշման վերաբերյալ

«Հայաստանի Հանրապետության կառավարության  2009 թվականի մայիսի 21-ի N 562-Ն որոշմամբ մեջ փոփոխություններ կատարելու մասին» ՀՀ կառավարության որոշման ընդունումը նպատակ ունի հստակեցնելու ՀՀ մարզպետների կողմից կատարված աշխատանքների գնահատման ընթացակարգը:

Կառավարության տարածքային քաղաքականությունը իրագործում են ՀՀ մարզպետները, իսկ ՀՀ կառավարության գործունեությունը ղեկավարում է ՀՀ վարչապետը: Հետևաբար, նպատակահարմար է ՀՀ մարզպետների կատարած աշխատանքների արդյունավետությունը բարձրացնելու նպատակով ՀՀ մարզպետների կողմից կատարված աշխատանքների գնահատումն իրականացվի ՀՀ վարչապետի կողմից: 

Միաժամանակ նշենք, որ ՀՀ Նախագահի 1997 թվականի մայիսի 6-ի ՆՀ-728 հրամանագրի 1.5 կետի «է» ենթակետով սահմանված է, որ մարզպետն ամենամյա հաշվետվություններ է ներ​կա​յաց​նում ՀՀ կառավարություն` իր գործունեության և մարզի ընդհանուր սոցիալ-տնտեսական վիճակի մասին, ընթացիկ հաշվետվություններ է ներկայացնում վարչապետին:

ՀՀ կառավարության որոշման նախագիծը մշակվել է ՀՀ կառավարաության աշխատակազմի կողմից: 

ՀՀ կառավարության որոշման նախագծի ընդունմամբ պետական կամ տեղական ինքնակառավարման մարմինների բյուջեներում լրացուցիչ ծախսեր չեն առաջանա: 

ՏԵՂԵԿԱՆՔ N 1
«Հայաստանի Հանրապետության կառավարության  2009 թվականի մայիսի 21-ի N 562-Ն որոշման մեջ փոփոխություններ կատարելու մասին» ՀՀ կառավարության որոշման ընդունման կապակցությամբ այլ նորմատիվ իրավական ակտերի ընդունման անհրաժեշտության մասին 

«Հայաստանի Հանրապետության կառավարության  2009 թվականի մայիսի 21-ի N 562-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման դեպքում անհրաժեշտություն կառաջանա փոփոխություններ կատարել՝ հանրապետական գործադիր մարմինների ղեկավարների մի շարք հրամաններում:

ՏԵՂԵԿԱՆՔ N 2

«Հայաստանի Հանրապետության կառավարության  2009 թվականի մայիսի 21-ի N 562-Ն որոշման մեջ փոփոխություններ կատարելու մասին» ՀՀ կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին 
«Հայաստանի Հանրապետության կառավարության  2009 թվականի մայիսի 21-ի N 562-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունմամբ պետական կամ տեղական ինքնակառավարման մարմինների բյուջեներում լրացուցիչ ծախսեր չեն առաջանա: 

